
Tuâjj saaʹmi vuõiggâdvuõđi tuõrvvâm diõtt juätkkai 
 

Mõõnni eeʹjj poodd sääʹm da sääʹmǩiõl liâ leämmaž jiânnai kuâsttjemnalla väʹlddkååʹdd tääʹzzest. 
Õhttsažkååddlaž saaǥǥstõõllmõõžžâst lij smiõttum, mâiʹd tieʹttep saaʹmin da sääʹm-meer historiast. Saaʹmi 
da Disney õhttsažtuâjj Jikŋon II (Frozen II) –jieʹllikaart valmštõõllmõõžžâst leäi oudduʹrddeei, da jååʹđti 
jeäʹrbi mieʹldd jieʹllikaart čõõđ viikkmõʹšše tâʹvvsääʹmǩiõʹlle. Mõõnni eeʹjj viõʹttjum ÕM alggmeer ǩiõli eeʹjj 
juuhljõõʹsti še YLE tuʹmmstõk duʹbbjed vueʹzzid Muumilaakso-rääidast pukin kooumin Lääʹddjânnmest 
mainstum sääʹmǩiõlin. 

Seämma ääiʹj tieʹttep, što jiânnʼjõs saaʹmin lij mõõntam roodd ǩiõl. Sääʹmǩiõllsa kääzzkõõzz liâ pâi rääʹjteld 
vuäǯǯamnalla, dommvuu’dest še. Dommvuuʹd åålǥbeäʹlnn kääzzkõõzz liâ teâđast võl jäänab rääʹjtum, håʹt-i 
jiânnʼjõs saaʹmin ânnʼjõž poodd jälste jeeʹresåʹrnn Lääʹddjânnmest. Teimma ÕM 
ooumažvuõiggâdvuõttkomitea ǩiõčči, što Lääʹddjânnam lij puästnalla tuejjääm meerlaž- da poliitlaž 
vuõiggâdvuõđid kuõskki takaisuåppmõõžž vueʹjjest, kååʹtt kuõski eeʹjj 2015 sääʹmteʹǧǧvaalid. Liâ võl tuâj 
tuejjeemnalla, što saaʹmi ǩiõllʼlaž vuõiggâdvuõđ da vuõiggâdvuõđ alggmeeran vueiʹted tuõrvvâd. 

Halltõs lij vuâlggam prograammâst tõʹst, što tõt ciʹsttai da ooudâs veekk puki saaʹmi da sääʹmjoouki ǩiõllʼlaž 
da kulttuursa vuõiggâdvuõđi teâuddjummuž vääʹldeeʹl lokku meeraikõskksa suåppmõõžž. 
Halltõsprograammâst lij linjjuum määŋgain tuåimin. 

Tuâj sääʹmteʹǧǧlääʹjj oođeem diõtt jueʹtǩet. Sääʹmteʹǧǧlääʹǩǩ lij määŋgain vueʹzzin vuämmnam. 
Meeraikõskksažvuõiggâdvuõđlaž ooudâsviikkmõš lij leämmaž jåʹttel, mii vueʹzzin teäʹddad lääʹjj oođeem 
taarbid. Lij teâđast viâltʼteeʹm, što sääʹm vueiʹtte vaaikted jiijjâs kuõskki aaʹššid. 

Oou’dab halltõs jåʹttʼti valmštõõllmõõžžid saaʹmi tuõđâšvuõtt - da suåvâdvuõttkomissio altteem diõtt. 
Ânnʼjõž halltõs lij čõnnõõttâm tän tuâj juätkkmõʹšše. Mõõnni čõõuč tuâjj piâzzi puârast ooudårra, ǥu 
halltõõzz jeäʹǩǩes-škooul, sääʹmteeʹǧǧ sååbbar da saaʹmi siidsååbbar ǩiõttʼtõʹlle jiijjâs vueʹzzin õõutsââʹjest 
valmštõllum mandatthämmaz. Tän eeʹjj täävtõssân lij ouddned komissio nõõmtummša da tuâj 
jåʹttʼtummša. Tuõđâšvuõtt – da suåvâdvuõttkomissio tuâjj lij vääžnai vuäittmõš mättjed lââʹzz historiast da 
tuåimmjed jeäʹrmmnallšubun pueʹttiääiʹjest. 

Šiõǥǥ saaʹmi meersažpeeiʹv pukid! 

vuõiggâdvuõttminister Anna-Maja Henriksson 

 
Sääʹm liâ meer neelljast jânnmest da seämmavuâra EU-vuuʹd oʹdinakai alggmeer. Lääʹddjânnam lij õhtt 
riikkin, koon võudda saaʹmi ääʹrbvuâlželd jälstem Sääʹmjânnam vuäll. Täʹbbe 6.2. sääʹm juuhlʼje 
meersažpeeiʹv. Tän peiʹvven eeʹjjest 1917 Tâʹvvjânnmi sääʹm sueʹppe riikkraaj râstldeei õhttsažtuâjast 
Trondheim sääʹmsåbbrest. 

